
Ә.С. Қарманова*, Ғ.М. Мәдібекова, А.Ш. Досбенбетова, 
А.Н. Жылысбаева

Оңтүстік Қа за қста н ме мле ке ттік педагогикалық униве рсите ті, 
Шымкент, Қа за қста н.

E-mail: aliya.karmanova@mail.ru

 ЦИФРЛЫҚ ТЕХНОЛОГИЯ – БОЛАШАҚ ХИМИЯ 
ПЕДАГОГТАРЫНЫҢ КӘСІБИ ҚҰЗЫРЕТТІЛІГІН ДАМЫТУ 

ФАКТОРЫ РЕТІНДЕ 

Аннотация. Мақалада аналитикалық химия пәнінен заманауи 
оқыту әдістемелері мен цифрлық технологияны қолданылып өткізілген 
семинар сабағы  қарастырылған. Қазіргі таңда жаңартылған жүйені 
оқу үрдісінде қолдануда дәстүрлі оқыту әдістерімен қатар жаңа 
технологиялар да енгізілуде. Қазіргі химия мұғалімі пәннің теориялық 
негізін,  оқытуды ұйымдастырудың әдістері мен тәсілдерін, заманауи 
педагогикалық технологияларды жетік меңгеріп қана қоймай, оларды 
тәжірибеде қолдануды, әртүрлі педагогикалық жағдайларды модельдеу 
және талдауды меңгерген.

Сабақ барысында оқу үрдісін ұйымдастыру, оқушылардың танымдық 
іс-әрекетін басқару, практикалық дағдыларға баулу, шығармашылық 
қабілеттерін  дамыту және ғылыми дүниетанымның негіздерін қалып-
тастыру мақсатында заманауи педагогикалық технологиялар, оның 
ішінде, топтық оқыту технологиясы, сыни тұрғысынан ойлау техноло-
гиясы, ойын технологиясы және цифрлық технолиясы пайдаланылды. 

Білім алушылардың үлгерімділік деңгейін анықтау сабақ соңында 
«quizizz» бағдарламасы негізінде жүргізілді және диаграмма түрінде 
келтірілді. Сабақ барысын талдау мынадай қорытынды жасауға мүмкіндік 
берді, цифрлық технологиярды, негізгі оқыту әдістемелерін пайдалану 
ұтымды нәтиже берді, білім алушылардың танымдық белсенділігінің, 
ынтасының жоғарылағаны байқалды. Студенттер рефлексия кезінде 

титриметрия әдістерін толық меңгергендерін көрсетіп, сабақты 
қорытындылауға атсалысты.  «Қышқылдық-негіздік титрлеу әдістері» 
тақырыбы бойынша өткен семинар сабағында қолданылған оқыту 
технологиялары  білім алушылардың  кәсіби құзыреттілігін дамытуға 
мүмкіндік беретіндігі айқындалды.

Түйін сөздер: Цифрлық технологиясы, кәсіби құзыреттілік, топтық 
оқыту технологиясы, сыни тұрғысынан ойлау технологиясы, ойын 
технологиясы, «quizizz» бағдарламасы, алкалиметрия, ацидиметрия.

А.С. Карманова*, Г.М. Мадыбекова, А.Ш. Досбенбетова, 
А.Н. Жылысбаева

Южно-Казахстанский государственный педагогический университет, 
Шымкент, Казахстан.

E-mail: aliya.karmanova@mail.ru

ЦИФРОВАЯ ТЕХНОЛОГИЯ  КАК ФАКТОР РАЗВИТИЯ 
ПРОФЕССИОНАЛЬНОЙ КОМПЕТЕНЦИИ БУДУЩИХ 

УЧИТЕЛЕЙ ХИМИИ

Аннотация. В статье рассматривается семинарское занятие по 
аналитической химии с применением современных методов обучения 
и цифровых технологий. В настоящее время   при использовании в 
учебном процессе обновленной системы наряду с традиционными 
методами обучения   внедряются и новые технологии.  Современный 
учитель химии не только в совершенстве владеет теоретической 
основой дисциплины, методами и приемами организации обучения, 
современными педагогическими технологиями, но и применяет их 
на практике, моделирует и анализирует различные педагогические 
ситуации.

В ходе занятия были использованы современные педагогические 
технологии, в том числе технология группового обучения, технология 
критического мышления, игровые технологии и цифровые технологии 
с целью организации учебного процесса, управления познавательной 
деятельностью учащихся, привития практических навыков, 
развития творческих способностей и формирования основ научного 
мировоззрения.

Определение уровня успеваемости обучающихся проводилось 
в конце занятия на основе программы «quizizz» и показано в виде 
диаграммы. Анализ хода занятия позволил сделать следующие выводы, 



96

Bulletin the National academy of sciences of the Republic of Kazakhstan

использование цифровых технологий,  основных методик обучения 
дало   рациональные результаты, отмечено повышение познавательной 
активности, мотивации обучающихся. Студенты продемонстрировали 
полное владение методами титриметрии во время рефлексии и приняли 
участие в подведении итогов урока. При проведении семинарского 
занятия по теме « Методы кислотно-основного титрования» было 
установлено, что используемые технологии обучения позволяют 
развивать профессиональную компетентность обучающихся.

Ключевые слова: цифровая технология, профессиональная 
компетентность, технология группового обучения, технология 
критического мышления, игровая технология, программа «quizizz», 
алкалиметрия, ацидиметрия.

DIGITAL TECHNOLOGY AS A DEVELOPMENT FACTOR 
OF PROFESSIONAL COMPETENCE OF FUTURE CHEMISTRY 

TEACHERS

Abstract. In the article the seminar on analytical chemistry with using of 
modern methods of teaching and digital technologies is considered. Currently 
at using the updated system in the educational process, along with traditional 
teaching methods, new technologies are being introduced. Today’s chemistry 
teacher is not only fluent in the theoretical basis of the discipline, methods and 
techniques of organizing teaching, modern pedagogical technologies, but also 
applies them in practice, models and analyzes various pedagogical situations.

During the lesson, modern pedagogical technologies were used, including 
group learning technology, critical thinking, game and digital technologies 
in order to organize the educational process, manage the cognitive activity 
of students, inculcate practical skills, develop creative abilities and form the 
foundations of a scientific worldview.

Determination of the level of students’ academic performance was carried 
out at the end of the lesson on the basis of the “quizizz” program and is shown 
in the form of a diagram. The analysis of the course of the lesson allowed to 
draw the following conclusions: the use of digital technologies, basic teaching 
methods gave rational results, an increase in cognitive activity, motivation of 

students was noted. Students demonstrated full mastery of titrimetry methods 
during reflection and took part in summing up the lesson. During the seminar 
on the topic “Methods of acid-base titration, it was found that the teaching 
technologies used make it possible to develop the professional competence 
of students.

Key words: Digital technology, professional competence, group learning 
technology, critical thinking technology, gaming technology, «quizizz» 
program, alkalimetry, acidimetry.

Кіріспе. Цифрлық технологияларды жоғары оқу орындарында оқу 
үдерісін жетілдіру мақсатында қолдану мәселелері қолға алынуда. 
Қазіргі жоғары білім берудің маңызды міндеттерінің бірі білім беру 
бағдарламасына енген пәндердің жоғары дәрежеде ресурстармен 
қамтамасыз етілуі тұрақты түрде жаңартылып отыруы қажет. Білім 
саласындағы цифрландыру мәселесі «Цифрлы Қазақстан» мемлекеттік 
бағдарламасының «Адам капиталын дамыту» атты төртінші бағытымен 
сабақтасады (2017 ж., 12 желтоқсан, №827 қаулысы). Білім беру үрдісін 
ақпараттандыру – жаңа цифрлық технологияларды пайдалану арқылы 
дамыта оқыту, оқу үрдісінің тиімділігі мен сапасын жоғарылатуды 
көздейді. Жоғары оқу орнында оқытушылар сабаққа дайындық 
барысында цифрлық технология негізінде портфолио дайындайды. Жаңа 
инновациялық оқыту әдістемелерімен сабақ өтуде ыңғайлы, қолжетімді 
бағдарламалар негізінде дайындалған электронды оқу құралдары, 
виртуальды зертханалар қолданылады. 

Білім беру саласындағы цифрлық трансформация жаңа технологиялар 
енгізген өзгерістерге бейімделу үшін тұрақты менеджментті 
тартуды білдіреді. Осы тақырып бойынша жаһандық зерттеулердің 
тенденциялары 1986–2019 жылдар аралығында талданып, зерттелді 
(Abad-Segura et.al, 2020).

А.М. Новиковтың көрсетуі бойынша, индустриалды қоғамның 
білім беру парадигмасы постиндустриалды қоғамның парадигмасымен 
өзгеруде, яғни «білім беруді дайын білімді алу деп түсіну және мұғалімді 
дайын білімді тасымалдаушы ретінде көру» идеясын қабылдамау 
(Новиков А.М., 2008). Цифрлық технологиялардың көмегімен ақпараттық 
қоғамға көшу кезеңінде білім  жеке тұлғаның меншігі, оның өмірде және 
кәсіби салада жүзеге асыру құралы ретінде қолдана алады деп көрсетті 
(Пегов и др., 2010). Цифрландыру мен жаңа технологиялық құрылымға 
көшу адамзатты дамудың басқа деңгейіне шығарады. Технологиялық 
құрылымдардың өзгеруі, өнеркәсіп пен қоғамның дамуы университеттің 

даму моделін жетілдірудің маңыздылығын арттырады (Gafurov et.al, 
2020).

Білім берудің цифрлық трансформациясының нәтижесі ретінде 
келесі маңызды өзгерістердің пайда болуын қарастырған жөн деп 
көрсетеді (Стариченко и др., 2013): - түбегейлі жаңа үлгілер мен 
оқыту құралдарының пайда болуы (мысалы, дәстүрлі формаларды 
жаңа ақпараттық технологиялармен біріктіретін гибридті, аралас және 
мобильді оқыту);

- оқытудың жаңа формалары мен әдістерінің пайда болуы (мысалы, 
оқу-тәрбие іс-әрекетінің түрлерінің кеңеюіне әкелетін педагогикалық 
тіректерді пайдалану негізінде оқу процесін ұйымдастыру);

- білім беру үрдісінің субъектілерінің ақпараттық өзара әрекеттесу 
өрісін кеңейту (мұғалім мен білім алушыға интерактивті ақпараттық 
ресурс қосылады);

- білім беруді интеллектуалдандыру және даралау (мысалы, 
ақпаратты еркін іздеу, ақпарат ағындарын өңдеу, көп нұсқалы деректерді 
талдау жағдайында өзара әрекеттесу, визуализация, жеке электрондық 
ресурстарды, оның ішінде білім беру ресурстарын құру) [Стариченко и 
др., 2013].

Жоғары оқу орындарында цифрлық технологияларды пайдаланып 
оқыту, оқу үрдісінің тиімділігі мен сапасын арттыра отырып, болашақ 
химия педагогтарының кәсіби құзыреттілігін қалыптастырып, дамытуда 
негізгі фактор болып табылады. Мұғалімнің кәсіби құзыреттілігі 
бірқатар еңбектерде (Н.В. Андронов, Е.Н. Волкова, Е.Ф. Зеер, Л.В. 
Комаровская, И.А. Колесникова, Н.В. Кузьмина, М.И. Лукьянова, А.К. 
Макова, Л.М. Митина, Е.И. Рогов, А. И., т.б.) көрсетілген. Отандық 
ғалым Б.Т. Кенжебеков жоғары оқу орны студенттерінің кәсіби 
құзыреттіліктерін қалыптастыру жөніндегі пікірін «кәсіби құзыреттілік 
– жеке тұлғаның кәсіби іс-әрекетті атқаруға теориялық және практикалық 
әзірлігі мен қабілеттілігінің бірлігі», - деп тұжырымдаған (Кенжебеков 
Б.Т., 2005).

Оқу-тәрбие процесінің мәселелерін, ең алдымен оның тұтастығын, 
оқытудың жаңа әдістерін көптеген Қазақстандық педагогтар, мысалы, 
Ж.А. Қараев «деңгейлеп-саралап оқыту технологиясын», М.М. 
Жанпейісова «модульдік оқыту технологиясын» және тағы басқа да 
ғалымдар зерттеді, қазіргі таңда оқу үрдісі цифрлық технологиямен 
байланыстырылуда. Заманауи концепциялардың авторлары В.А. 
Сластенин, И.Ф. Исаев, Е.Н. Шиянов және т.б. оқу үрдісінің 
тұтастығының мәнін тек жүйелік тәсілдің әдістемесі негізінде ашуға 
болады, яғни мұндай үрдістің барлық кезеңдері мен объектілерін жүйе 

ретінде қарастыру дегенді білдіретіндігін атап көрсетті (Сластенин и 
др., 2013).

Материалдар мен әдістер. Еліміздің жан-жақты дамуы үшін 
тек ақпараттық (цифрлық) экономика ғана қажет емес, сонымен 
бірге педагогика мен оқыту әдістемесі де қажет, өйткені білімсіз кез 
келген қызмет саласында болашақ мүмкін емес. Бүгінгі таңда заман 
талабына сай жаңартылған әдістемелік жүйені оқу процесінде іске 
асыру үшін дәстүрлі оқыту әдістемесін технологияландыру қажеттігі 
туады. Қазақстан Республикасының «Білім туралы» Заңында оқыту 
формасын, әдістерін, технологияларын таңдауда көп нұсқалық қағидасы 
бекітілген (2007 ж., 27 шілде, №319-ІІІ Заңы). Бұл білім мекемелерінің 
педагогтарына өзіне оңтайлы нұсқаны қолдануға мүмкіндік береді. 
Қазіргі оқыту барысында қолданылып жүрген көптеген технологиялар 
жеке тұлғаның жетілуіне, оқытудың тиімділігінің негізін құруға 
бағытталған. Оқу-тәрбие үрдісінде педагогикалық технологияның сан 
алуан  түрі қолданылады. Бүгінгі таңда педагогикалық технологияға 
ерекше көңіл бөлудің себебі, білім беру тиімділігін арттыру, яғни, білім 
алушы мен педагог арасындағы өзара қатынасты қалыптастырып, 
білімге қызығушылығын арттыруды бір жүйеге келтіру, әдіс-тәсілдердің 
түрлерін енгізу. Демек, білім беру мазмұнын жаңарту, үздіксіз білім беру 
жүйесін дамыту  бүгінгі күннің обьективті заңдылығы. Осыған орай, 
Оңтүстік Қазақстан мемлекеттік педагогикалық университеті, химия 
кафедрасының екінші курс, химия мұғалімін даярлау мамандығының 
1504-10 тобында сандық анализ пәнінен «Қышқылдық-негіздік титрлеу 
әдістері» тақырыбы бойынша семинар сабағы өтілді. Сабақ барысында 
топтық оқыту технологиясы, сыни тұрғысынан ойлау технологиясы, 
ойын технологиясы және цифрлық технолиясы пайдаланылды. Сабақ 
басында студенттермен сәлемдесіп, көңіл күйді көтеру үшін жылулық 
шеңбер қолданылды. Жылулық шеңберде студенттер өздерін болашақ 
химия педагогі ретінде қалай елестететіндігін бір сөзбен жеткізу 
тапсырылды.

В.К. Дьяченконың айтуы бойынша оқыту тәсілдерінің ұйымдастыру 
жүйесі аралас болуы мүмкін: топтық, жұптық, жекеше. Осылардың 
ішінде топтық оқытудың маңызы басымдырақ. Білім алушылар 
ортақ мақсатты түсініп, міндеттерді дұрыс бөліп ала білуге, өзара 
дұрыс қарым-қатынас және бақылау жасауды үйренеді (Boribekova 
және т.б., 2014). Осыған орай, ұйымдастыру кезеңінде  топтық оқыту 
технологиясы қолданылды. Студенттер топтың аты жазылған жеребе 
қағаздарды таңдау арқылы «алкалиметрия» және «ацидиметрия» деп 
аталатын  екі топқа бөлінді. Сабақ барысында білім алушылардың 

ізденуі мен зерттеу дағдыларын қалыптастыра отырып, пәнге деген 
қызығушылықтарын арттыру мақсатында сыни тұрғыдан ойлауды 
(СТО) дамыту технологиясы пайдаланылды. Технологияның негізін 
қалаушылар американдық ғалымдар Чарльз Темпл, Джон Дьюи, Мередит. 
Бұл технология Кеңес өкіметі кезінде 1973 жылдан, Қазақстан қоры 
жанынан 1998 ж. қазан айынан бастап жүргізіліп келеді. Технологияның 
мақсаты – білім алушылардың шығармашылық ойлауын сыни тұрғыдан 
дамыту (Boribekova және т.б., 2014). СТО жобасының көптеген 
стратегияларын қолдануға болады, соның ішінде миға шабуыл әдісі 
ассоциация кезеңінде, яғни өткен сабаққа шолуда қолданылды. Бұл әдіс 
бойынша студенттер қойылған сұраққа жылдам жауап беру керек. Миға 
шабуыл әдісі негізінде сұрақтарға жауап беру үшін екі топқа өздерінің 
индикатор түсіне байланысты күлгін қызыл және сарғыш қызыл түсті 
қағаз берілді. Әр студент бірінші жауап беру үшін берілген түсті қағазды 
көтеріп, содан соң жауап беріп отырды. Келесі кезеңде студенттерге 
топтық жұмыс постер қорғау тапсырылды. Бұл әдіс бойынша әр топқа 
өздерінің алкалиметрия және ацидиметрия деген топтарының  атын 
қорғау керек. Дайындық үшін екі топқа бес минут уақыт берілді. Осы 
уақыт ішінде әр топ плакатқа өз ойларын жазып үлгеру керек. Уақыт 
біткен кезде сабақты толық қамту мақсатында екі топтың плакаттары 
бір-бірімен ауыстырылды және әр топ өзіне қарсы топтың постерін 
қорғады [1, 2 сурет].

   

1 сурет - Ацидиметрия тобының  
алкалиметрия постерін қорғауы                                          

2 сурет – Алкалиметрия тобының 
ацидиметрия постерін қорғауы

Ұлы класик педагогтар Каменский Я.А., Песталоцци И., Макаренко 
және қазақ халқының ағартушы педагогтары А. Құнанбаев, 
Ы. Алтынсарин, М. Жұмабаевтар ойын дегеніміз – айқын, білімге 
құмарлық пен еліктеудің маздап жанар оты дей келе ойынның маңызын 

айтып кетті. Сабақ үйрету барысында ойын элементтерін дұрыс қолдану 
оқушылардың білім алу процессін жеңілдетеді деп К.Д. Ушинский атап 
өтті (Ушинский, 1968). Осыған сәйкес сабақтың келесі кезеңінде ойын 
технологиясы (алты қалпақ және таза тақта әдістері) қолданылды. 
Эдвард де Боно жасап шығарған «ойлаудың алты қалпағы» (Six 
Thinking Hats) – ең танымал әдістердің бірі. Бұл әдістің мақсаты 
тақырыптың мазмұнын жан-жақты ашу. Алты қалпақ әдісі бойынша ақ 
түсті қалпақты таңдаған студент қышқылдық-негіздік титрлеу әдісінің 
нақты факторларын, анықтамаларын келтірді, сары қалпақты таңдаған 
студент әдістің жағымды, позитивті тұстарын көрсетті, қара қалпақты 
таңдаған студент әдістің қарама-қайшылықтарын, кедергі тудыратын 
мәселелерін, жағымсыз жақтарын атап өтті, сонымен қатар, қызыл түсті 
қалпақты таңдаған студент сабақтағы эмоциясын, сезімін білдірді, ал 
жасыл қалпақ таңдаған студент осы әдіс бойынша өзінің шығармашылық 
үлесін көрсетті және көк қалпақ таңдаған студент тақырыпты толық 
қорытындылап өтті [3, 4 сурет].

      
3 сурет - Алты қалпақ принциптерінің 

интерактивті
4 сурет - Алты қалпақты қолдану 

тақтадағы көрінісі

Сонымен қатар, соңғы ойынымыз таза тақта әдісі болды [5 сурет]. 
Бұл әдіс бойынша әр топтан жеке-жеке студент шығып тақтада 
жазылған сұрақтарға жауап берді және жауап берілген сұрақтарды 
өшіріп отырды. Жауапсыз қалған сұрақтар өшірілмейді және қай топтың 
тақтасы таза болса сол топ осы ойын нәтижесі бойынша жеңіске жетеді. 
Ойын нәтижесі бойынша, алкалиметрия тобында таза тақта болды, ал 
ацидиметрия тобында бір сұрақ қалып қойды.

5 сурет - Таза тақта әдісінің негізінде қойылған сұрақтар

Нәтиже мен талқылаулар. Цифрлық оқыту бұл технологиямен 
немесе технологияны тиімді қолданатын нұсқаулық практикамен 
сүйемелденетін кез келген оқыту түрі. Цифрлық оқыту келесілердің кез-
келгенін қамтуы мүмкін: адаптивті оқыту, төсбелгі және геймификация, 
аралас оқыту, электрондық оқулықтар, оқытуды талдау, оқу объектілері, 
мобильді оқыту, дербестендірілген оқыту, желілік оқыту (немесе 
электрондық оқыту), ашық білім беру ресурстары, технологиямен 
жетілдірілген оқыту және т.б. (Воронова, 2021). Осылардың ішінде 
оқытуды талдау барысында цифрлық технологиясы негізіндегі «quizizz» 
бағдарламасы арқылы дайындалған тест тапсырмалары қолданылды [6 
сурет]. Тест тапсырмалары арқылы әр студенттің білімін жеке тексеру 
мүмкіндігі болды. Тест нәтижелері бойынша төрт студент өте жақсы 
көрсеткішке ие болды. Цифрлық технологияның негізгі ерекшелігі – бұл 
білім алушыларға өз бетімен немесе бірлескен түрде шығармашылық 
жұмыспен айналысуға, ізденуге, өз жұмысының нәтижесін көріп, өз 
өзіне сын көзбен қарауына және жеткен жетістігін көруге мүмкіндік 
береді.

6 сурет - «Quizizz» бағдарламасы арқылы дайындалған тест 
тапсырмалары

Сабақ өзін-өзі бағалау формасында өтілді және сабақ басында әр 
топқа өзін-өзі бағалау қағазы берілді. Студенттер әр сұраққа жауап 
бергендерін өзін-өзі бағалау қағазына белгілеп отырды және сабақты 
талдау барысында алынған тест тапсырмаларының нәтижесі көрсеткен 
баллмен бірге бағаланды. Тест нәтижелері бойынша студенттердің 
үлгерімі мына формула бойынша есептелді:

Ү = (K5+K4+K3) x 100% / N;                   
Мұндағы: К5 – «5» бағасының саны;
К4 – «4» бағасының саны;
К3 – «3» бағасының саны;
N – студенттер саны.
Алынған тестілеу нәтижелері және студенттер үлгерімінің пайыздық 

көрсеткіші 1 және 2 диаграммаларда келтірілген.

Диаграмма 1 - Cтуденттер білімін бағалау

 
 

0

1

2

3

4

5

6

2 бағасы 3 бағасы 4 бағасы 5 бағасы

"1504-10" тобы

Бағалау нәтижелері (1 және 2 диаграммалар) бойынша студенттердің 
үлгерімділік деңгейі жоғары көрсеткішті көрсетті. Бұл мәліметтерден 
аналитикалық химия пәнін әртүрлі заманауи педагогикалық техно-
логияларды қолданып оқыту сабақтың сапасын, студенттердің танымдық 
белсенділіктерін, ынтасын арттыруда ең тиімді әдіс екендігін көруге 
болады.

Диаграмма 2 - 1504-10 топ студенттерінің білімінің пайыздық 
көрсеткіштері

                           



104

Bulletin the National academy of sciences of the Republic of Kazakhstan

Сабақ соңында кері байланыс үшін бағдаршам әдісі пайдаланылды. 
Әр студент өз ойын стикерге жазып бағдаршамға жабыстырды. 
Бағдаршамдағы жасыл түс - сабақты толық түсіндім және басқаға 
түсіндіре аламын; сары түс – сабақты түсіндім, бірақ түсінбеген 
жерлерім бар; қызыл түс – мен мүлде түсінбедім, тығырыққа тірелдім 
дегенді білдіреді [7 сурет].

7 сурет - Бағдаршам әдісі

Студенттер стикерге «Бүгінгі тақырыпты толық түсіндім. Сабақ 
барысында қолданылған әдістер білімімді арттырды», «Мен сабақты 
жақсы түсіндім және өзгеге де түсіндіре аламын», «Титрлеу тәсілдерін 
толық меңгердім, әсіресе таза тақта әдісі ұнады» деген және т.б. 
пікірлерін көрсетті. 

Қорытынды. Химия сабақтарында ақпараттық ресурстарды, компью-
тер лік бағдарламаларды қолдану білім алушылардың технологиялық 
құзыреттіліктерін дамытуға мүмкіндік беретіндігін, оқытудың 
мүмкіндіктерін кеңейтетіндігін байқауға болады. Оқытушының цифрлық 
технологияларды меңгеріп, білім берудің мүмкіндіктерін ұтымды 
қолдана білуі оқыту процесінің сапасы мен тиімділігін арттырады. 
Заманауи түрлі педагогикалық оқыту технологияларын қолданып білім 
беру үрдісін дидактикалық талапқа сай әр түрлі формада ұйымдастыру 
білім алушылардың шығармашылық дербестігін қалыптастырудың 
негізгі құралы және сапалы білім беру көзі болып табылады. Сонымен 
қатар, білім алушылардың танымдық деңгейін, белсенділіктерін 
арттыруға және олардың өз бетімен білім алу ынтасын, топпен жұмыс 
істеу қабілетін ашуға, шығармашылық жұмыспен айналысуға, ізденуге 
мүмкіндік береді. Қорыта келе, цифрлық технологияларды пайдаланып 
оқыту, оқу үрдісінің тиімділігі мен сапасын арттыра отырып, болашақ 
химия педагогтарының кәсіби құзыреттілігін дамытуда негізгі фактор 
болып табылатындығын көруге болады. 

